
Današnja tekstilna preduzeća rade pod intezivnim pritiskom trržišta. Ovaj pritisak se prvenstveno ogleda u stalnim zahtjevima za smanjenjem rokova isporuke, troškova proizvodnje i vremena usvajanja novih proizvoda. Da bi opstala, ova preduzeća nerijetko ulaze u strateške saveze sa drugim kompanijama, istovremeno participirajući u njihovim, često složenim lancima snabdijevanja. Zahvaljujući ovim složenih interakcijama, članovi lanca snabdevanja mogu da povećaju svoj profit djeljenjem informacija i zajedničkim radom, odnosno koordinacijom jednih sa drugima, kako bi se ispunili i ciljevi pojedinačnih sistema. U ovom radu, na primjeru preduzeća iz Bosne i Hercegovine, želimo da pokažemo da prizvodna tekstilna preduzeća primjenom integrisanih informacionih sistema i koncepta upravljanja lancima snabdijevanja mogu ubrzati razmejnu podataka sa klijentima, smanjiti troškove i generalno efikasnije uslužiti kupca.

UVOD

Da bi opstala, današnja preduzeća iz oblasti tekstilne industrije moraju biti sposobna da se brzo adaptiraju na stalne promjene okruženja, kao i da zadovolje sve složenije zahtjeve kupaca. Stalne promjene iziskuju raspoloživost značajnih resursa, prvenstveno finansijskih ali i resursa u obliku  znanja, savremene opreme, informacija i sl. Nedostatak ovih resursa i tendencija stalnog smanjenja proizvođačke marže primoravaju ova preduzeća da ulaze u globalne tokove, često parcipirajući u složenim mrežama lanaca snabdijevanja [1]. 
Lanac snabdijevanja obuhvata sve učesnike i procese od proizvođača sirovina do krajnjeg potrošača. Klasično shvatanje lanca snabdijevanja podrazumijeva četiri osnovne komponente: nabavka, skladištenje, proizvodnja i distribucija. Savremeni prilaz zahtijeva precizno predviđanje i planiranje potražnje koje povezuje nabavku i potražnju na način da osigurava da se pravi proizvod nađe na pravom mjestu u pravo vrijeme [2][3]. U posljednje vrijeme postoji trend da se lanac snabdijevanja posmatra kao jedna cjelina sastavljena od više sekvencionalnih lanaca. Tako lanac snabdijevanja može biti uspostavljen između različitih organizacija (proizvodnih, uslužnih, trgovinskih i finansijskih), kao i između različitih funkcija ili različitih aktivnosti unutar jedne organizacije.  Ipak, sticanje i održavanje konkurentske sposobnosti preduzeća ne zavisi samo od njegovog lanca, već i od ostalih lanaca snabdijevanja (slika 1) u koji je poslovanje dotičnog preduzeća uključeno. Tako isporučioci preko svojih lanaca snabdijevanja obezbjeđuju ulaze za lanac snabdijevanja posmatranog preduzeća i na taj način utiču na performanse  preduzeća. S druge strane, izlazi iz lanca snabdijevanja preduzeća postaju dio lanca kupca [3][4].

Industrija tekstila izdvaja se kao jedna od najglobalizovanijih industrija u svjetu. Multinacionalne kompanije uglavnom uspostavljaju u upravljaju složenim mrežama lanaca snabdijevanja koji obuhvataju proizvodnju  sirovina (konci, vlakna, tkanine, kože, pribor i dr.), proizvodnju odjeće i obuće, transport i skladištenje, distribuciju i prodaju, te razvoj i marketing. Ove mreže obuhvataju velik broj privrednih subjekata i nerijetko prelaze regionalne i nacionalne granice [5]. Zahvaljujući njihovim složenih interakcijama, članovi lanca snabdevanja mogu da povećaju svoj profit i konkurentnost deljenjem informacija i zajedničkim radom, odnosno koordinacijom jednih sa drugima. S druge strane, odsustvo razmjene informacija se generalno smatra jednim od bitinijih uzroka koji dovodi do toga da performanse lanaca ne budu očekivane iako pojedini elementi sistema postižu dobre rezultate [3]. S razvojem računara i komunikacione mreže stvoreni su uslovi za širu primjenu integrisanih informacionih sistema u upravljanju lacima snabdijevanja bez obzira na njihovu veličinu ili strukturu.


Slika 1. Integrisani lanci snabdijevanja

Imajući u vidu gore navedene činjenice, u ovom radu je tražen odgovor na pitanje: da li prizvodna tekstilnia preduzeća primjenom integrisanih informacionih sistema i koncepta upravljanja lancima snabdijevanja mogu ubrzati razmenu podataka sa klijentima, smanjiti troškove i generalno efikasnije uslužiti kupca.


PREGLED LITERATURE

Informacione tehnologije pružaju napredna tehnološka rešenja koja mogu da podrže i unaprede skoro svaki aspekt poslovanja tekstilnih preduzeća. Dosadašnja istraživanja pokazuju da informacione tehnologije bitno doprinose poboljšanju performansi proizvodnih preduzeća bez obzira da li se radi o poboljšanju produktivnosti, smanjenju troškova, stvaranju konkurentske prednosti, poboljšanju odnosa sa klijentima, itd. [6][7]. Dimenzije i obim informacionih tehnologija implementiranih u njihovo poslovanje zavisi od mnoštva faktora koji uključuju tip dostupne tehnologije, praksu upravljanja preduzećem, organizacionu strukturu preduzeća, kao i konkurentnog i makro okruženja.  
Informacione tehnologije se razvijaju izuzetno brzo, te je posebno za mala i srednja preduzeća veoma teško ostati u toku sa savremenim informacionim rješenjima. Da bi se poboljšale performanse, smanjila učestalost propuštenih prilika i izgubljenog prihoda, operacije širom lanca snabdijevanja moraju biti optimizovane tako da svi partneri postaju svjesni potreba tržišta. Mnogi kupci i prodavci, međutim, nisu dobro pripremljeni, i nisu u stanju da adekvatno reaguju zbog ograničenog pristupa kapitalu, tehnologiji i kvalifikovanosti radnika [8].  Odsustvo ili ograničena primjena informacionih tehnologija u tekstilnim preduzećima ima za posljedicu [9][10]:
a. Ograničen uvid u tržišna kretanja - Bez razmjene podataka, kupci i prodavci nisu svjesni neiskorišćenog kapaciteta u lancu snabdijevanja te nisu u mogućnosti da povećaju  podudaranje potrebe kupaca sa mogućnostima dobavljača.
b. Ograničenu saradnju u lancu snabdijevanja - Tradicionalno upravljanje sa fokusom na elementima lanca (nabavka, proizvodnja, prodaja, distribucija i sl.),u nedostatku razmjene informacija,  otežava saradnju na poslovima dizajna i razvoja novih proizvoda i tehnologija. 
c. Neiskorišćene mogućnosti za razvoj poslovanja – Ograničena primjena informaciono – komunikacionih tehnologija čini uspostavljanje kontakta i saradnje sa novim kupcima i dobavljačima izuzetno teškim.
d. Vrhunski kvalitet i pouzdanost – Odsustvo razmjene informacija nerijetko dovodi do proizvodnih grešaka, kašnjenja isporuke i slabijeg kvaliteta proizvoda.
e. Neefikasne operacije - Neproporcionalne investicije u IT sektor kroz tekstilni lanac snabdijevanja (svi partneri nisu u mogućnosti da investiraju u skupa IT rešenja) dovodi do toga da pojedini elementi lanca postaju slabije karike što ima negativan uticaj na poslovanje cijelog lanca.
f. Izgubljeni ili odložene informacije - Nestandardizovani načini komunikacije među kupcima, proizvođačima, dobavljačima, špediterima i njihovim povezanih partnerima ugrožavaju razmjenu kritičnih informacija.
Mnogi autori navode prednosti implementacije integrisanih informacionih sistema u upravljanje lancima snabdijevanja. Prije svega istiću kako integrisani sistemi pomažu  da se postigne bolji odziv lanaca snabdijevanja kroz bolji odgovor na zahtjeve kupaca [11], a time povečavanju i njihovu fleksibilnost [12]. Takođe ustiću da razvoj i usvajanje  savremenih informacionih tehnologija preduzećima olakšava razmjenu informacija te tako omogućava pristup tržištima koja su im bila ranije nedostupna zbog geografskih i infrastrukturnih ograničenja [13].  


LANCI SNABDIJANJA TEKSTILNIH PREDUZEĆA U BOSNI I HERCEGOVINI

Industrija tekstila u Bosni i Hercegovini ima dugu tradiciju i dobar ugled na međunarodnom  tržištu. Proizvodnja vuče tradiciju iz bivše Jugoslavije gdje se proizvodnja odvijala u nekoliko velikih preduzeća u društvenom vlasništvu, koja su vremenom uglavnom potpuno ugašena. Ipak današnja industrija tekstila posjeduje značajne kapacitete, a postignut je i značajan napredak u modernizaciji proizvodnih jedinica i uvođenju novih tehnologija. Većina vlasnika/direktora današnjih fabrika su bili radnici preduzeća iz bivšeg sistema, koji od ranije dobro poznaju tržište i imaju veze sa stranim, pogotovo, evropskim kupcima. Preduzeća koja su zabilježila visoke stope rasta proizvodnje i rast broja radnih mjesta uglavnom su orijentisana na spoljno tržište. Kao najvažnije tržište, za koje radi domaća tekstilna industrija, ističu se veliki evropski proizvođači iz nekoliko nekoliko vodećih zemalja u ovoj branši: Njemačka, Italija, Austrija i dr. Pri poslovanju sa velikim evropskim proizvođačima, od naših preduzeća se očekuje postizanje vrhunskog kvaliteta uz fleksibilne i kratke rokove isporuke. 
Dominantan odnos sa evropskim kupcima je proizvodnja po ugovoru po kom je kupac ujedno i dobavljač sirovine. Ovo je tzv. lon (lohn) proizvodnja, gdje se, u principu, ne stvara mnogo dodatne vrijednosti. Međutim, analizom lanaca snabdijevanja preduzeća i lanaca snabdijevanja njegovih  partnera (slika 2) može se primjetiti da nije sva lon proizvodnja ista. Najmane dodatne vrijednosti se stvara kod preduzeća koji rade samo dio proizvonje (najčešće krojenje i šivenje) dok se ostale operacije obavljaju na drugom mjestu (slika 2a). Međutim, prisutna je lon proizvodnja gdje postoji veći stepen integracije preduzeća u lance snabdijevanja partnera, a samim tim i stvara se mnogo više dodatne vrijednosti. Kod ovih preduzeća primjetan je trend napredovanja od izrade jednostavnih operacija, preko integrisane proizvodnje gotovih proizvoda do snažne integracije sa partnerima preuzimanjem potpune ili djelomične odgovornosti za poslove nabavke i tehničke pripreme (slika 2b).  Što je veći stepen integracije u proizvodnji, veća je i dodatna vrijednost. Najveću dodatnu vrijednost lanca stvaraju preduzeća koja imaju integrisanu vlastitu proizvodnju, čiji lanac snabdijevanja obuhvata postupke od razvoja proizvoda do njegove distribucije i prodaje na tržištu (slika 2c).







Slika 2. Integracija lanaca snabdijevanja tekstilnih preduzeća



MODEL

Da bi proizvodno tekstilno preduzeće upravljalo svojim lancima snabdijevanja ili pak  participiralo u lancima snabdijevanja većih kompanija neophodno je uspostavljenja integrisanog informacionog sistema.  On treba da doprinose maksimizaciji učinka lanca snabdevanja kroz integrisanje operacija u lancu snabdijevanja kako unutar tako i izvan preduzeća. Dakle, pored podrške svakodnevnim aktivnostima preduzeća i podrške procesima donošenja odluka, integrisani  IS treba da obezbjedi i koordinaciju, integraciju i pa čak automatizaciju kritičnih poslovnih procesa. Moduli ovakvog sistema treba obuhvate:
1. Razmjenu informacija - Pravilan protok informacija između članova lanca snabdijevanja je jako bitan. Takav protok informacija može da utiče na ukupne performanse lanca snabdijvanja. Razmjenjene informacije sadrže podatke o kupcima i njihovim zahtjevima, statusu zaliha, plan proizvodnje i zauzetost kapaciteta, raspored isporuke, detalje plaćanja, itd. Bar kodiranje i elektronska razmjena podataka su dva alata koja ubrzavaju postupak razmjene informacija. 
2. Podršku operacijama planiranja i izvršenja - Planiranje i koordinacija su veoma važna pitanja u upravljanju lancima snabdijevanja. Sledeći korak nakon razmjene informacija je planiranje koje obuhvata zajedničko planiranje uvođenja novih proizvoda, predviđanje potražnje, planiranje proizvodnje i prodaje. Članovi lanca treba da svoje radnje koordiniraju kroz informacioni sistem. 
3. Planiranje materijalnih potreba – MIS treba da potpomogne u upravljanju proizvodnim procesima zasnovanom na planiranju proizvodnje i upravljanju zalihama. Primjena MIS obezbjeđuje dostupnost materijala za proizvodnju i proizvoda za distribuciju i prodaju uz optimalan nivo zaliha. 
4. Planiranje i raspodjelu proizvodnih kapaciteta – Integrisani informacioni sistem treba da pruži mehanizam za procjenu izvodljivosti plana proizvodnje pod datim skupom ograničenja u pogledu raspoloživih kapaciteta. Ovo obično uključuje evidenciju i pretraživanje dostupnih resursa, raspoređivanje poslova, analizu zauzetosti kapaciteta,  prikupljanje povratnih informacija (kvarovi, kašnjenja i sl.). 
5. Koordinaciju tokova - Članova lanca moraju međusobno koordinisati aktivnosti kao što su nabavka, izvršenje proizvodnih naloga, razvoj i uvođenje novih proizvoda, sprovođenje izmjena, distribucija i finansijske transakcije što u konačnici rezultira u smanjenjem troškova i vremena. 
Iako je krajnji cilj koordinacija i optimizacija aktivnosti lanaca snabdijevanja, nažalost, u praksi često izostaju zajednički napori članova lanaca na uspostavljanju jedinstvenih informacionih rješenja. Stoga preduzeća najčešće samostalno ulažu u razvoj i implementaciju informacionih sistema, a zatim traže mogućnosti njihove integracije. Sve u svemu, možemo zaključiti da je fokus razvoja informacionih tehnologija na samom preduzeću koje ulaže i razvija IT resurse ali i da spoljašnji faktori igraju značajnu ulogu u oblikovanju rješenja koja će biti primjenjena. Konkretno, karakteristike i ponašanja konkurentnog (kupci, dobavljači, kooperanti, partneri , konkurenti,...) i makro okruženja imaju veliki uticaj na sve poslovne procese preduzeća uključujući i informacione (slika 3).

Slika 3. Okruženje za razvoj informacionih sistema


PRAKTIČNI DIO

U ovom radu analizirana su dva različita tekstilna preduzeća sa prostora Bosne i Hercegovine. Iako su oba preduzeća relativno mlada, u privatnom vlasništvu njihov pristup na tržištu se fundamentalno razlikuje.

Primjer 1.

Fabrika obuće SANINO d.o.o. Derventa je osnovana 1999 godine. U početku je 40 radnika, u iznajmljenim prostorima, proizvodilo jednu vrstu-tip zaštitne opreme, kao svojevrstan test-ispitivanja tržišta. Od 2000.godine "Sanino" ulazi u partnerski odnos sa svjetski poznatom kompanijom "Adidas" i iz godine u godinu povećava obim proizvodnje gornjih dijelova kopački. Pored "Adidasa", "Sanino" veoma uspješno sarađuje sa poznatim svjetskim proizvođačima obuće: MEINDL, HAIX iz Njemačke i Alltrack-sport iz Italije, na realizaciji zahtjevnog proizvodnog programa visokokvalitetne trekking-obuće (dnevna proizvodnja iznosi 1.200 pari), koju posebno obilježava specijalni sertifikovani materijal GORE-TEX. Uporedo sa trekking i sportskim programom "Sanino", u saradnji sa firmom "ARA iz Njemačke, proizvodi visokomodnu žensku obuću. "Sanino", u dva pogona (Derventa i Prnjavor) zapošljava skoro 1000 sa ambicioznim planovima povećanja obima proizvodnje, broja zaposlenih i širine asortimana.
Preduzeće proizvodi isključivo po ugovoru, gdje je kupac ujedno i dobavljač sirovine. S obzirom da se radi o djelimičnoj lon proizvodnji, lanac snabdijevanja preduzeća obuhvate aktivnosti krojenja, šivenja gornjih djelova obuće i isporuke, a samo kod dijela proizvoda lanac obuhvate i montažu finalnih proizvoda i njihovo pakovanje (slika 4). 



Slika 4. Informacioni i materijalni tokovi u preduzeću Sanino

Integrisani informacioni sistem je obuhvatio sve interne procese preduzeća, te procese koordinacije nabavke, planiranja proizvodnje i isporuke sa kupcima. Ipak najveća količina informacija generiše se u postupcima lansiranja (velik broj radnih naloga razliženih na partije) i praćenja realizacije poslova u proizvodnji ( zapisi o izvršenju operacija generisani preko bar kod čitača). Imajući u vidu da se radi o radno intezivnoj proizvodnji, od IS se primarno očekuje praćenje performansi vezanih uz produktivnost proizvodnje (takt linije, individualna i grupna realizacija norme i sl.) i vrijenost realizovanog posla.  Specifičnosti implementiranog rješenja date prikazane su u tabeli 1. 
Tabela 1. Specifičnosti implementiranog integrisanog  IS u preduzeću Sanino
	PREDUZEĆE

	Resursi
	· Potrebna razvijena interna računarska mreža
· Obezbjeđena komunikacija između lokacija u Derventi i Prnjavoru
· Korisnici sistema ne moraju posjedovati posebne tehničke vještine
· Šifriranje i prepoznavanje radnih naloga, partija i operacija preko bar koda

	Poslovni procesi
	· Skldištenje i praćenje  materijala koji uglavnom nije u vlasništvu preduzeća
· Lansiranje i praćenje procesa proizvodnje (velik broj radnih naloga ,partija i operacija)
· Praćenje učinka radnika (više od 2 000 000 zapisa na godišnjem nivou)
· Isporuka proizvoda prema ranije jasno utvrđenim terminima
· Obezbjeđenje procesi podrške (Uvoz – Izvoz, finansijsko knjigovodstvo, kadrovsko obezbjeđenje, održavanje sredstava i sl.)

	Performanse
	· Takt linije
· Procenat izvršenja norme (individualni i grupni)
· Vrijednost realizovanog posla

	KONKURENTNO OKRUŽENJE

	Koordinacija
	· Planovi isporuke – Raspoloživi kapaciteti preduzeća
· Narudžbe kupaca  - Raspoloživost materijala
· Plan isporuke – Isporuka proizvoda



Primjer 2.

Privatna kompanija "Exclusive lingerie"osnovana je 1988. godine sa sjedištem u Banjaluci. Niz kompleksnih poslovnih i drugih faktora usmjerilo je razvoj preduzeća u pravcu proizvodnje ženskog intimnog rublja.To je, pored proizvodnje ženskih kupaćih kostima, postalo osnovna djelatnost preduzeća, koja je do danas zadržana. Preduzeće trenutno zapošljava 60 radnika, najvećim dijelom ženske radne snage. Proizvodni program preduzeća čine vlastiti proizvodi i proizvodi po ugovoru (integrisana lon proizvodnja) sa konstantnom tendencijom smanjenja udjela ove druge. Vlastite proizvode preduzeće distribuira preko vlastitog prodajnog objekta i konsignacionih skladišta u većini trgovačkih lanaca u Bosni i Hercegovini (Konzum, Tropic, FIS ...). Početkom 2008. godine u Beogradu je otvoren ogranak preduzeća, čija je osnovna djelatnost distribucija vlastitog proizvodnog asortimana na teritoriji Republike Srbije.



Slika 5. Informacioni i materijalni tokovi u preduzeću Exclusive lingerie

Integrisani informacioni sistem je obuhvatio sve interne procese preduzeća (uključujuči i koordinaciju sa distributivnim centrom u Beogradu), razmjenu podataka između preduzeća i prodajnih objekata sa konsignacionim skladištima, te procese koordinacije nabavke i isporuke sa kupcima lon poslova (slika 5). Velika količina informacija generiše se u postupcima lansiranja (velik broj radnih naloga razliženih na partije) i praćenja realizacije poslova u proizvodnji. Poseban izazov za IS prestavlja upravljanje zalihama gotovih proizvoda zbog velikog broja konsignacionih skladišta (cca 60) i potrebe praćenja stanja prema boji i veličinama. Pored optimizacije zaliha, produktivnot te iskorištenje i uravnoteženje kapaciteta prestavljaju primarni cilj upravljanja lancima snabdijevanja ovog preduzeća. Specifičnosti implementiranog rješenja date prikazane su u tabeli 2.

Tabela 2. Specifičnosti implementiranog integrisanog  IS u preduzeću Exclusive lingerie
	PREDUZEĆE

	Resursi
	· Potrebna razvijena interna računarska mreža
· Obezbjeđena komunikacija između lokacija u Banja Luci i Beogradu

	Poslovni procesi
	· Skldištenje i praćenje  repromaterijala koji je dijelom u vlasništvu preduzeća a dijelom u vlasništvu kupca
· Upravljanje zalihama gotovih proizvoda 
· Planiranje vlastite proizvodnje prema planovima prodaje
· Lansiranje i praćenje procesa proizvodnje (velik asortiman različitih proizvoda, broj radnih naloga ,partija i operacija)
· Praćenje učinka radnika
· Uravnoteženje kapaciteta miksom domaće proizvodnje i lon poslova
· Distribucija proizvoda na konsignaciona skladista i distributivne centre
· Obezbjeđenje procesi podrške (Uvoz – Izvoz, finansijsko knjigovodstvo, kadrovsko obezbjeđenje, održavanje sredstava i sl.)

	Performanse
	· Iskorištenje kapaciteta, Uravnoteženost kapaciteta
· Nivo zaliha
· Procenat izvršenja norme (individualni i grupni)
· Vrijednost realizovanog posla

	KONKURENTNO OKRUŽENJE

	Koordinacija
	· Stanje proizvoda na konsignacionim skladištima (vrsta, boja, veličina) – Dopuna zaliha
· Planovi prodaje (prodajne akcije) – Dopuna zaliha
· Narudžbe kupaca (lon poslovi)  - Raspoloživost kapaciteta
· Plan isporuke (lon poslovi) – Isporuka proizvoda




ZAKLJUČAK

Razvoj računara i komunikacione mreže stvara povoljne uslove za širu primjenu integrisanih informacionih sistema u upravljanju lacima snabdijevanja tekstilnih preduzeća bez obzira na njihovu veličinu ili strukturu. U ovom radu, na primjeru preduzeća iz Bosne i Hercegovine, pokazano je da primjenom integrisanih informacionih sistema i koncepta upravljanja lancima snabdijevanja tekstilna preduzeća potencijalno mogu vršiti razmjenu podataka sa klijentima, smanjiti troškove i generalno efikasnije uslužiti kupca. Ovakav informacioni sistem treba da doprinese maksimizaciji učinka lanca snabdevanja kroz integrisanje operacija u lancu snabdijevanja kako unutar tako i izvan preduzeća. Stoga, pored podrške svakodnevnim aktivnostima preduzeća i podrške procesima donošenja odluka, integrisani  informacioni sistem preduzeća treba da obezbjedi i koordinaciju kritičnih poslovnih procesa sa poslovnim partnerima. Iako je fokus razvoja informacionih tehnologija na samom preduzeću, spoljašnji faktori igraju značajnu ulogu u oblikovanju konačnih rješenja koja će biti primjenjena. 

